
Mesej Kesihatan yang disampaikan oleh Encik Azman bin Abdul Rahim, Ketua Pustakawan Perpustakaan Universiti Malaysia 
Pahang (UMP) yang menitikberat berkenaan dengan menjaga S.O.P kepada pelajar dan pengguna yang akan kembali ke Universiti 
Malaysia Pahang samada di Kampus Gambang atau Kampus Pekan dan dapat menikmati perkhidmatan yang disediakan. Beliau 
juga turut mengingatkan agar pengguna dapat menggunakan perkhidmatan secara atas talian yang disediakan untuk kemuda-
han pengguna bagi mengurangkan kontak secara �zikal. Pengguna digalakkan mendapatkan bahan seperti e-book, e-jurnal dan 
sebagainya melalui laman web Portal Perpustakaan UMP. 

Perpustakaan juga menyediakan perkhidmatan runding cara (Chat With Us), yang membolehkan pengguna untuk mengajukan 
sebarang persoalan atau permasalahan berkaitan dengan perpustakaan. Disamping itu juga, perpustakaan akan meneruskan 
latihan-latihan yang sering diadakan seperti latihan pencarian maklumat, cara menggunakan pangkalan data dan cara-cara 
mendapatkan bahan bagi pelajar baharu dengan konsep berbeza iaitu secara atas talian dalam norma baharu.

COVID : MESEJ KESIHATAN – KETUA PUSTAKAWAN

Encik Azman turut memaklumkan perpustakaan dibuka dari pukul 8.00 pagi sehingga 5.00 petang dan ruang bacaan sentiasa 
dibuka untuk kegunaan pengguna dan perlu mematuhi S.O.P yang ditetapkan dan mengikut peraturan yang ditetapkan dengan 
menjaga penjarakkan sosial, sentiasa memakai pelitup muka dan membuat imbasan aplikasi My Sejahtera. Warga Perpustakaan 
sedaya upaya akan memberikan perkhidmatan terbaik kepada pengguna dan pelajar-pelajar UMP dalam keadaan norma baharu

Akhir kata dari Ketua Pustakawan Selamat Kembali ke UMP, Selamat Kembali ke Perpustakaan UMP samada di Kampus Gambang 
atau Kampus Pekan.

#KitaJagaKita

22 MAC 2021
9.00 pagi – 5.00 petang
Aras 4 Perpustakaan UMP Pekan

Bengkel ini bertujuan untuk menyediakan dan memberikan penerangan berkenaan keperluan digitalisasi UMP, gerak kerja perunding 
dalaman, Business Process Owner (BPR) dan kumpulan teknikal yang akan menyokong pembangunan digitalisasi. Ia juga untuk memastikan 
inisiatif yang dirancang selari dengan pengoperasian task force. Disamping itu, bengkel ini dapat memberi pemahaman kepada ahli 
bengkel berkaitan fungsi, peranan dan halatuju Task Force Digitalisasi UMP sesuai dengan Pelan Strategik UMP 2021-2025.

Seramai 83 orang peserta yang menghadiri bengkel tersebut yang dianjurkan oleh Seketariat Task Force Digitalisasi UMP dengan kerjasama 
Perpustakaan UMP Pekan. Perunding dalaman yang terdiri daripada Pensyarah Fakulti Komputeran dan Fakulti Pengurusan Industri telah 
diundang sebagai penceramah untuk bengkel Task Force Digitalisasi UMP.

Pada akhir bengkel, setiap pusat tanggungjawab (PTJ) telah berjaya menyediakan proses kerja bagi prosedur yang dijalankan di PTJ 
masing-masing. Proses kerja ini akan dijadikan panduan bagi penyediaan sistem yang berkaitan bagi tujuan pembangunan digitalisasi.

� � � � � � � ��� � � �� � � � � �� �� ��� � �� � � � �� � 


Perpustakaan Universiti Malaysia Pahang (UMP) kampus Pekan telah menerima Lawatan Penilaian MQA Virtual Audit (MQAVA) 
Akreditasi Penuh Program Pascasiswazah (Mod Penyelidikan) untuk program Doktor Falsafah Kod NEC 220 (MQA/FA 14591) pada 23 
Februari 2021. 

Ahli Panel Penilai ialah Prof. Dr. Nurahimah Mohd. Yuso�  (Pengerusi) dari Universiti Utara Malaysia dan Prof. Madya Dr. Zaida 
binti Mustafa yang ditemani oleh pensyarah Pusat Bahasa Moden UMP, Pusat Sain Kemanusian UMP, pegawai Pusat Inovasi dan 
Daya Saing Akademik UMP, dan Pustakawan UMP. 

Sesi lawatan ke Perpustakaan secara maya  telah diadakan dalam tempoh 40 minit dengan penerangan dan pembentangan tentang 
koleksi bercetak, elektronik, kemudahan dan perkhidmatan perpustakaan yang telah disediakan kepada pengguna dan warga UMP. 

Semoga objektif dan kriteria Lawatan Penilaian Akreditasi Virtual Audit yang pertama kali diadakan secara maya ini berjaya menca-
pai kehendak sebenar panel penilai.

Beberapa video pendek Perpustakaan UMP telah dibuat dan dimuatnaik ke Youtube Channel Perpustakaan UMP untuk rujukan panel 
- panel bagi mendapat gambaran yang lebih jelas berkaitan dengan perkhidmatan dan fasiliti yang disediakan kepada pengguna.

LAWATAN PENILAIAN MQA VIRTUAL AUDIT (MQAVA) AKREDITASI PENUH PROGRAM 
PASCASISWAZAH (MOD PENYELIDIKAN) UNTUK PROGRAM DOKTOR FALSAFAH

KOD NEC 220 (MQA/FA 14591)

Kemudahan Perpustakaan UMP Pekan
https://www.youtube.com/watch?v=cG-wujECG6M

Kemudahan Perpustakaan UMP Gambang
https://www.youtube.com/watch?v=LX8aC3WME-Y

Video Korporat UMP Library 2020
https://www.youtube.com/watch?v=0X3yF54FczA

Perpustakaan UMP Mesra OKU
https://www.youtube.com/watch?v=P014ODltPqk

YouTube:
UMP Library Channel

 Staf Perpustakaan UMP Pekan telah menjadi Sukarelawan semasa Proses Sariangan Kesihatan Sempena Kemasukan Semula 
Pelajar UMP ke Kampus mulai 6 Mac 2021. Puan Norsaini Abd Samad dan Encik Mohd Fazaldin bin Abdul Latif antara yang terlibat 
dalm program tersebut. 

 Proses saringan tersebut diadaan pada 6, 7, 13, 14, 20 dan 21 Mac 2021 (setiap Sabtu dan Ahad) bermula jam 8.30 pagi hingga 
4.30 petang. Program ni adalah dibawah Jawatankuasa Bertindak Bencana melalui Pusat Kesihatan Universiti (PKU). Pelajar yang mema-
suki kampus akan melalui proses isolasi selama 10 hari di bilik masing – masing jika memakai gelang yang berwarna merah. Manakala 
pelajar yang memakai gelang berwarna pink adalah pelajar yang bergejala dan perlu merujuk ke khemah pegawai perubatan untuk 
tindakan seterusnya.

 Pengalaman yang diperolehi sepanjang proses sangat saringan ini sangat berharga kerana dapat merasai apa yang dilalui oleh 
petugas barisan hadapan dalam menghadapi pendemik ini. Proses yang dilakukan dalam cuaca yang panas dengan lapisan pakaian 
PPU menuntut kesabaran dan daya ketahanan yang tinggi.

 Oleh yang demikian, kita harus mengikut saranan oleh pihak Kementerian Kesihatan Malaysia dengan sentiasa menjaga S.O.P 
dan memakai pelitup muka bagi mengelak jangkitan dan penularan wabak ini. Bersama-sama kita menjaga diri, keluarga, masyarakat 
dan negara untuk mengekang penyebaran wabak ini.

PROSES SARINGAN KESIHATAN SEMPENA KEMASUKAN SEMULA
PELAJAR UMP KE KAMPUS MULAI 6 MAC 2021

SUKARELAWAN (PERPUSTAKAAN UMP)

Norsaini Abd Samad Mohd Fazaldin Abdul Latif

PERPUSTAKAAN UMP, 26 FEBRUARI 2021 – Orientasi Pelajar Baharu MBA FIM Sem 2 (2020/2021) dijalankan pada jam 3.00 petang diada-
kan secara atas talian disampaikan oleh Puan A�da binti Abu Bakar, Pustakawan dari Seksyen Penyelidikan & Pendidikan Perpustakaan 
UMP. 

Pelbagai input dan output serta maklumat yang diterima oleh kedua-dua pihak dalam sesi kelas tersebut.  Melalui kelas ini pelajar 
baharu dapat mengetahui serba sedikit berkenaan dengan suasana di dalam Perpustakaan UMP sebelum memulakan sesi pembelajaran 
secara realiti. Diharap dengan ada kelas seperti ini pelajar dapat memanfaatkan ilmu yang diperolehi.

ORIENTASI PELAJAR BAHARU MBA FIM SEM 2 (2020/2021)

PENERIMA HADIAH PERTANDINGAN MENCIPTA 
LOGO EKSA PERPUSTAKAAN UMP 

Digital. Ilmu. Mesra.

Perpustakaan dari semasa ke semasa menggunakan teknologi terkini bagi menyampaikan 
perkhidmatan maklumat kepada pengguna. Perpustakaan kekal relevan menjadi pusat 
maklumat setempat bagi rujukan pengguna perpustakaan.  Justeru, perpustakaan mara ke 
hadapan dalam menggunakan teknologi digital selaras dengan perkembangan teknologi dan 
kehendak pengguna yang menuju ke arah digital. 

Revolusi digital tidak pernah berhenti, bahkan berterusan dan telah sebati dalam kehidupan 
masa kini. Kita semua tidak dapat renggang dengan telefon bimbit masing-masing.  Gangguan 
digital menyebabkan kehidupan, cara kita bersosial dan perniagaan berubah dari norma yang 
dihadapi. Ditambah dengan pendemik Covid-19, ianya menjadi pemangkin ke arah perubahan 
berasaskan digital.

Perpustakaan yang menjadi penghubung maklumat dengan pengguna tidak begitu terjejas 
akibat dari digital disruption kerana perpustakaan adalah salah satu organisasi yang mudah 
menerima atau adapt kepada teknologi terkini. Perpustakaan telah bersedia dari awal lagi 
dengan bahan-bahan digital dan perkhidmatan atas talian yang seiring dengan perkhidmatan 
�zikal. Bahan-bahan seperti buku, artikel, jurnal dan tesis yang semuanya dalam bentuk digital 
boleh diakses tanpa masalah di dalam dan di luar kampus. Disamping itu juga, kakitangan 
Perpustakaan khasnya pustakawan telah mempunyai kepakaran dalam pencarian maklumat 
digital dengan menggunakan teknik pencarian yang e�sen dan termaju. 

Polisi perolehan bahan Perpustakaan  juga telah mengutamakan bahan digital berbanding 
bahan �zikal sejak dua tahun yang lepas. Portal Perpustakaan juga telah diperbaharui dengan 
fungsi yang lebih menarik dan mudah diakses yang sarat dengan maklumat yang berguna bagi 
membantu pengguna dalam proses pembelajaran, pengajaran dan penyelidikan mereka.

Melihat ke hadapan, Perpustakaan akan berusaha ke arah digitalisasi yang lebih menyeluruh 
yang bukan hanya melibatkan penyediaan bahan digital tetapi juga proses kerja yang cekap 
dan didigitalkan bagi menepati kehendak pengguna. Proses kerja digital diharap dapat mening-
katkan mutu perkhidmatan perpustakaan dengan memasukan elemen self-service approach, 
end-to-end services dan juga artificial intelligence yang akan memberikan pengalaman baharu 
kepada pengguna. 

PERPUSTAKAAN DAN DIGITALISASI

10 Mac 2021 : Library Introduction for Undergraduate Oleh Sharifah Nazirah Binti Syed Omar

10 Mach 2021 : Library Introduction for Postgraduate oleh Muhammed Fawwaz Bin Abdul Rasid

11 Mac 2021 : Library Online Catalog (E-FIND) for Undergraduate Oleh Muhammed Fawwaz Bin Abdul Rasid

11 Mac 2021 : Library Online Catalog (E-FIND) for Postgraduate Oleh Sharifah Nazirah Binti Syed Omar

17 Mac 2021 : Library Online Catalog (E-FIND) for Postgraduate Oleh AFFIDA BINTI ABU BAKAR

18 Mac 2021 : Turnitin for Undergraduate Oleh Muhammed Fawwaz Bin Abdul Rasid

18 Mac 2021 : Turnitin for Postgraduate Oleh Sharifah Nazirah Binti Syed Omar

17 Mac 2021 : Information Literacy Skills for Undergraduate Oleh Sharifah Nazirah Binti Syed Omar

24 Mac 2021 : Mendeley for Undergraduate Oleh Muhammed Fawwaz Bin Abdul Rasid

24 Mac 2021 : Mendeley for Postgraduate Oleh A�da Binti Abu Bakar

KELAS KEMAHIRAN MAKLUMAT

Perpustakaan UMP telah menukar Portal Perpustakaan Universiti Malaysia Pahang (UMP) ke wajah yang baharu yang lebih MENARIK, 
lebih INTERAKTI & lebih INFORMASI. Melalui portal yang lebih mesra pengguna ini, pengguna boleh mendapatkan maklumat yang 
terkini dan tepat. 

Pengguna boleh melayari

https://umplibrary.ump.edu.my

Melalui undian secara atas talian oleh 62 orang ahli kelab 
untuk pemilihan Jawatankuasa Kelab Perpustakaan UMP 

yang baharu bagi sesi 2021/2022.

 Pertandingan mencipta logo EKSA Perpustakaan UMP telah diadakan pada awal bulan Januari 2021 dan tarikh tutup penyer-
taan 31 Januari 2021. Pertandingan ini terbuka kepada semua staf Perpustakaan UMP dan sebanyak 12 penyertaan telah diterima 
untuk pertandingan tersebut. 

 Pemenang telah dipilih melalui LIKE TERBANYAK yang diundi oleh semua staf Perpustakaan UMP Kampus Gambang dan 
Kampus Pekan. Pemenang menerima wang tunai dan juga sijil penyertaan. 

 Melalui undian tersebut pemenang bagi pertandingan mencipta logo EKSA PERPUSTAKAAN UMP adalah  ENCIK NIK 
AHMAD NASYRUN BIN NIK ABDUL MALIK,  Pembantu Perpustakaan dari Seksyen Perkhidmatan Pelanggan Perpustakaan Kampus 
Pekan. Semoga dengan kemenangan ini akan memberi inspirasi kepada staf di Perpustakaan UMP untuk lebih berkarya dengan lebih 
kreatif, inovasi dan menarik.

Tahniah kepada Pemenang…

Perpustakaan UMP, 26 Mac 2021 – Bertempat di Auditorium, Perpustakaan UMP Pekan telah diadakan Mesyuarat Agung 
Tahunan Kelab Perpustakaan Universiti Malaysia Pahang (UMP) kali ke-7 yang dihadiri 45 orang ahli. Antara agenda utama 
mesyuarat agung kali ini  Pembentangan laporan aktiviti, pembentangan laporan kewangan kelab perpustakaan bagi tahun 
berakhir 31 Disember 2020 dan juga perlantikan jawatankuasa kelab perpustakaan yang baharu sesi 2021/2022. 

Assalamualaikum w.b.t

Saya selaku mantan Pengerusi Kelab Perpustakaan, 
pertama sekali saya ingin mengucapkan jutaan terima 
kasih kepada semua barisan jawatankuasa kelab sesi 
yang lepas yang telah bersama-sama dengan saya 
menjalankan tugas dengan penuh dedikasi. Saya turut 
mengambil kesempatan di sini untuk mengucapkan 
ribuan terima kasih kepada semua ahli yang terlibat 
dalam menjayakan semua aktiviti kelab yang telah 
dirancang sepanjang sesi 2019-2020. 

Terima kasih juga kepada semua ahli jawatankuasa 
yang sudi berkorban masa dan bertukus-lumus dalam 
menjayakan program kelab sepanjang tempoh 2 
tahun ini. Tidak lupa juga kepada penyumbang tak kira 
dari segi wang ringgit mahupun tenaga, kerja-kerja 
sukarela yang tidak kelihatan itu, hanya Allah jua yang 
membalasnya. 

Akhir sekali, saya ingin merakamkan ucapan tahniah 
kepada jawatankuasa kelab yang baru dan dengan ini 
saya mengamanatkan supaya jawatankuasa baru 
dapat meneruskan perjuangan kelab dengan sebaikn-
ya dan sentiasa menjalankan tugas yang telah 
diamanahkan dengan penuh tanggungjawab. Semoga 
jawatankuasa baru terus maju jaya.

LOGO BAHARU EKSA PERPUSTAKAAN UMP

Semoga dengan pemilihan jawatankuasa yang baharu ini, kelab perpustakaan akan lebih maju ke hadapan dan mampu memberi 
manfaat kepada ahli-ahli dan menjaga kebajikan ahli. Tahniah diucapkan kepada jawatankuasa yang baharu dan terima kasih 
untuk jawatankuasa yang lama kerana telah memberi khidmat bakti kepada semua ahli dalam menjaga kebajikan ahli dan menjana 
pendapatan untuk kelab.

Turut diselitkan penyampaian hadiah untuk pemenang pertandingan logo EKSA iaitu Encik Nik Ahmad Nasyrun bin Nik Abd. 
Malik dan penerima hadiah saguhati Encik Mohd Amirul bin Mohd Amin, Encik Mohd Esuadi bin Musta�a dan Encik Syed Mohd 
Faiz bin Syed Abdul Aziz.

Pengerusi
Encik Muhammad Fawwaz bin Abdul Rasid 

Timbalan Pengerusi
Encik Mohd Azfarshah bin Azizan

Setiausaha
Sharifah Nazirah Binti Syed Omar 

Bendahari (Pekan)
Neng Sury Binti Sulaiman 

Bendahari (Gambang)
Wan Rosnur Irma Binti Wan Mohamad 

Ketua JK Kebajikan
Farhana Binti Zainuddin
 
Ketua JK Kerohanian
Muhammad Hana�ah Bin Abd Aziz 
Ketua JK Keusahawanan
Muhamad Firdaus Bin Janih @ Jaini 

Ketua JK Dokumentasi
Mohammad Dzulazlan Bin Azha 

Ketua JK Sukan & Rekreasi
Mohd Fazaldin Bin Abdul Latif

UCAPAN MANTAN PENGERUSI
KELAB PERPUSTAKAAN SESI 2019-2020
ENCIK MOHD ARIFFIN BIN ABDUL AZIZ

PORTAL BAHARU PERPUSTAKAAN UMP

Pertemuan yang dirancang antara Perpustakaan dan juga Majlis Perwakilan Pelajar Universiti Malaysia Pahang (UMP) sesi 2020/2021 
telah berjalan dengan lancarnya pada 2 Mac 2021 jam 9:30 pagi melalui sesi yang dinamakan “Kunjungan Hormat Majlis Perwakilan 
Pelajar (MPP) Sesi 2020/2021 Ke Perpustakaan UMP ”.

Perpustakaan diketuai oleh Ketua Pustakawan iaitu Encik Azman Abdul Rahim dan turut hadir bersama Timbalan-timbalan Ketua 
Pustakawan, pustakawan-pustakawan di Bahagian Pengurusan Perkhidmatan Pengguna serta pustakawan Bahagian Pentadbiran. 
Manakala MPP diwakili seramai sembilan (9) orang dan diketuai oleh Saudara Mohamad Irfan bin Zainuddin MYDP Pembangunan 
Mahasiswa.

Perbincangan dua hala secara atas talian lebih tertumpu pada perkhidmatan dan kemudahan kepada pelajar terutama selepas pande-
mik berlaku. Antara perkhidmatan semasa yang ditawarkan adalah:

KUNJUNGAN HORMAT MPP
KE PERPUSTAKAAN UMP

� Kelas pendidikan pengguna atas talian
� Perkhidmatan permohonan bab dalam buku bercetak dan perpustakaan akan imbas serta emel bahan kepada pemohon (eDDS).
� Akses ke eColLIB di luar kampus melalui ezproxy.
� Pinjaman bahan e-books melalui eLib
� Permohonan pinjaman bahan melalui pos kepada pengguna yang tidak berada di sekitar kampus (perkhidmatan akan datang).
� Bantuan atas talian melalui Live Chat di portal perpustakaan.
� Pembekuan denda bagi pelajar yang tidak berada di sekitar kampus.

Besar harapan perpustakaan agar dapat mengadakan kerjasama dengan MPP sebagai medium dalam menyampaikan maklumat 
kepada pelajar dengan lebih dekat. Selain itu agar MPP dapat menggalakkan para pelajar menggunakan kemudahan dan perkhid-
matan yang ditawarkan oleh pihak perpustakaan.

Perbincangan hampir sejam ini merupakan mukadimah ke arah kerjasama yang lebih erat di masa akan datang bagi kecemerlangan 
pendidikan di UMP. Perpustakaan mendoakan kejayaan MPP dalam memandu mahasiswa ke arah kegemilangan kehidupan di alam 
kampus.

ht tps ://umpl ibrary.ump.edu.my

Aku sepertinya terlihat kamu...
Sedang tertawa gembira di atas sana...

Aku sepertinya terlihat kamu...
Bersinar seumpama bintang-bintang dilangit...

Aku mengharapkan kamu....
Akan terus berbahagia disana....
Sepertinya aku melihat cahaya....
Yang sentiasa menerangi malamku...

Kerana kamu....
Aku masih mampu berdiri...
Mengharungi segalanya....

Kerana kamu...
Aku masih disini....
Pasrah dan redha atas ketentuanNYA....

Kerana DIA...
Aku terus kuat....
Dan tabah menghadapi ujianNYA...

Kerana DIA dan kamu….

Karya Nukilan, 
Nadia Zex

Perpustakaan UMP Pekan

KARYA KREATIF

Lorem ipsum


